
 La FELCO a recebut lo convit per participar al congrés del Consèlh de la Joventut d'Òc que se debanarà del 14 al 16 de julhet a-z-Ais de Provença.
    Dins una amassada generala passada, la Felco aviá aderit a-n-aquela associacion perqué li sembla fòrça plan qu'una associacion de joves occitanistas existiguèsse per menar d'accions pròpias en tenguent compte dels diferents corrents e camps d'intervencion de l'occitanisme, perqué lo dialòg e lo rescontre son totjorn necessaris, lo militantisme e las accions concretas, tanben.
    A la lectura mai precisa dels estatuts e del mòde d'organizacion del Consèlh de la Joventut, es aparegut que los estatuts de la Felco son incompatibles amb una adesion formala.
    Lo Consèlh de la Joventut recampa d'organizacions divèrsas, dont de partits politics. Los estatuts de la Felco precisan :"La Felco s’interdís tot estacament amb un partit, una confession o un sindicat"-art.2.
Dins l'amassada generala que ven (decembre de 2006), caldrà esclairir aquesta situacion.
    Dins l'espèra, la Felco afisca totes sos membres -de mens de 32 ans!- a participar al congrés del Consèlh de la Joventut. I pòdon representar la Felco amb una pausicion d'observator.
    Al delà de las questions formalas e de representativitat, çò mai important es de poder soscar e trabalhar ensemble.
    Lo burèu de la Felco.
Marie Jeanne VERNY - dpt occitan université Paul Valéry Montpellier

